
Российская Федерация Ямало-Ненецкий автономный округ 

ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Няврэмат касты па юращ-
ты утаlтаты хоятат емаh хатl 
еlпийн, ай тахайт потты тыlащ 
25-мет хатаlн, «Ямал мувем 
саман тайсэм» нэмпи уйтант-
ты хар lэщатыса. «Наследие» 
нэпек lуhатты хотан ар хоят 
актащийс. Кашh ёхтыlыйм хоят 
Геннадий Владимирович уlмаlан 
шеhк яма уйтсэl, щишан ар ям 
ясаh lув эlтаеl потартсат.
Уйтантопсая ёхтам энамты 

няврэмhан Глеб Яунгад па Вио-
летта Ниязова тамиты ястасhан: 
«Нын уйтlаты Геннадий Влади-
мирович Сысолятин…? Овс мув 

Ямал мувем саман тайсэм

шимlаh рут мир няврэмат кеша: 
Ямал мувев lоватан, 1982-мет 
таlан, Овс мув шимlаh рут мир 
ёх касапсайh ашкуlа пуншты 
ураhан, муй арат lув юр понас. 
Щита lув оlаh кущая понтса, 
2009-мет таl унты рупитас. 
Щи тумпийн кашh районан па 
куртан няврэмат касты питсат. 
Хоlна куртаh няврэмат ураhна 
хорам хорат ханшты касапса 
lэщатысlы, па щи отlаl йи 
нэпека поныlысlы. Мир lоватна 
вантсайт».
Геннадий Сысолятин 1954-мет 

таlан Пулhаватан сэма питас. 

Кимет ашкуlайн утаlтыйс. 
Щаlта педагогической училище 
етшаптас. Ай пора эlты касты 
па юращты верат пеlа шеhк 
самаh ус. Ванты, энаммаl по-
райн, lув пиlэlан хантэт, урат 
па саранат lухсаhа усат. Lувеlа 
алиlысат, хоты сахат lув кут- 
lаlан, lув уlты тахайlаlан 
касты lойlыlат. Щишан lув 
унашак ювмаlан, касты верат 
еllы пеlа туты ураhна нэпека 
понты номас понас. Айнайн, 
щиты Овс мув шимlаh рут мир 

Кашh таl Россия хон мувев lоватан няврэмат касты па юращты утаlтаты 
хоятат емаh хатl постаlа. Lув ай тахайт потты тыlащ 30-мет хатlа хойl. 
Там пуш щи кеша Пулhават хоятат Геннадий Сысолятин нумаlматы ураhна 
яха актащисат.

ёх касапсайт Советской союз 
lоватан уйтты питсайт. 
Ямал мувеван, 1979-мет таl 

эlты 2009-мет таl унты, lув 
мет воlаh тренера ус. Щи сыс 
Ямал мувев касты ёх хольмаh 
моlтас пуш Россия Хон му-
вев lоватан нох питыlыйс. 
Уlмаlан, Геннадий Владимиро- 
вич энамты па айlат ханты, 
ур, саран няврэмат пиlан шеhк 
самаhа рупитас, ищи матты lув 
ащия ус. Рупитмаl сыс lув 32 
хоят мастер спорта РСФСР па 

30 хоят мастер спорта кан-
дидат РСФСР энмаlтас па 
утаlтас. Щи тумпийн Россия 
па па муватан 18 хоят нох 
питыlыйс.
Lув хощаеl утаlтыты яh- 

хиlыйм хоятат кутан Евгений 
Озелов па ус. Щит эlты ка-
матса ясаh ястас: «Геннадий 
Владимирович муhев анта 
туп касты утаlтасlы. Щи 
тумпийн па кимет вератан 
ищи муhев нётасас. Ванты, 
муh Пулhаватан утща усув, 
ащи-анти ванан антом. Щи-
шан lув щи муhев ащи иты 
ус. Муh верlув сахат яhхас, 
онтас верас. Муhев каш вер-
ман патан тутlысlы. Шеhк 
ям номасан lувеl нумlэв!».

 Иван Сандрин 
ханшам потар

Ай сухаh 
Асан хуl 
мосятман 
уllаhан 

Там lапатан Овс мув шимlаh рут мир 
хоятат верат туhмаlты департамент куща 
нэ Ульяна Алексеевна Каленюк округев 
lоватан потар тус. Муй хорпи митаlыты нё-
тап верат шоши мир хоятат кеша lэщатман 
уllат, ястас.

Аратаlан Ямал мувев lоватан ветъяh щё-
рас еша антомшак шоши Овс мув шимlаh 
мир хоятат уllат. Щиlта хуlметаl йис 
пора эlты вуlы тащат шавиман па хуl 
веlпасlыман уllат. 
Lув урhаlан няlъяh моlтас нётапса за-

кон щиран нэпека постаман уllат. Мет 

Сус порайн, lапатъяh пеlа вет таl 
хащаман, Lорвош район lоватан хускем 
уlам колхозат кат совхоза ортсайт. 
Щиты «Мужевской» па «Горковской» 
нэмпи совхозhан тыйсаhан. Ин там унты 
Мужи па Горка вошhатан уllаhан.

«Мужевской» вой па вуlы энмаlты 
совхоз ай тахайт потты тыlащ 18-мет 
хатаlан 1961-мет таlан нэпек щиран 
постаман тыйс. «Ленин юш хуват» па 
«Вурты юш» сельхозартельhан па М.И. 
Калинин нэмпи хуl веlпасlаты артель 
lув хощайl lуhтасты питсат. 
Щиты совхоз сора уна энмас па ар 

рупитты лотат тайты питас. 1970-мет 
таlатан Ямал мувев lоватан мет уна 
lуhтасас: аршак рупитты хоят, аршак 
lэщатам lэвпас па пормас. 
Ар хоят вуlы, вой, lов па 

мис тащат пиlан рупитсат. 
Хуl веlпасlаты вер ищи 
яма манас. Щи тумпийн 
хоlна картошка, капуста, 
морковь па арсыр торнат 
энмаlтысат. Унтан вой сох 
мощатман рупитысат. Хот 
омасты вер ищи тайсат. 
Рупитты хоятlаl ураhна 
иса муй мосас lэщатман ус: 
уlты-хоlты хотат, няврэмат 
хатl сыс шавиты, нянь вер-

Яlап нэпек 
Пулhават lуhатты 

хотан 
Lуhан муh Зинаида Лон-

гортова «Любовь Юхура» 
ханшам нэпек эlты айкеl 
верыlысув. Ханшам ун 
потраl Хон Петра вошан 
нэпека lэщатса. Там мосва-
нан lув Пулhавта ёхтас.

«Любовь Юхура» хан-
шам нэпека туп йи ун рущ 
ясhаh потар lоhаlман уl. 
Хон Петра вошан «Няl» 
(«Четыре») нэмпи изда-
тельство хоща щи нэпек 400 экземпляран этас. 
Туп Ямал мувева ёхтаптыйс, Зинаида Викторовна 
нумасты питас, хун lувеl lуhатты хоятата альты 
па этаlтыты.
Щи эlты lув каматса ясаh ястас: «Ма там 

ханшам нэпекем ийикем ащи-анти уlапса вер 
эlты понман уl. Хоты Юхур па Посlаhнэ яха 
уйтатсаhан, хоты lаварт Воlаh Ляль порайн па 
щи юпийн уlапсайl еllы манты питас. Щит 
эlты утпем ими иса потартыйс. Ма lувеl ищи 
инщасысэм. Lув потарlаl айнайн нэпека понты 
питсаllам. Щиты щи ун нэпека тыйс».
Тыйм яlап нэпек «Наследие» нэпек lуhатты 

хотан Пулhаватан lуhатты рахаl. Хащам lапатан 
Зинаида Лонгортова хашты нэhев тохи яhхас па 
Екатерина Сюлись нэпек lуhатты хот куща нэhа 
нэпекаl мойlаптасlы. Нын па яhхаты, вантаты 
па яlап нэпек lуhтаты.

Овс мув шимlаh мир хоятат кеша

мостышак митаlыты нётапсайт эlты тата 
каматса ясаh понlув.
Вуlы тащат пиlан касlыты па хуl 

веlпасlыты хоятата мосты пормасат ми- 
таlыlайт. Щит: хот lоhаl картэт, lарhаlты 
карты щуhкат, сохlат, карты курат, нови 
тут хошапат, юх эватты машинайт, нюкет, 
нуйт, парщинат, леккар lаращат па па мосты 
пормасат. Аратаl тохи 27 митаlыты пормас 
па йиты ох понман уl.
Вуlы хотан яhхты па веlщи яха уlты 

па кимет няврэм тайты айlат хоттэl хоя-
тат кеша туняl таl эlты таlаh уlты хотат 
мойlаlайт (тащ ёнтам парщинат па ню-
кет, улат, сохlат, карты курат па кат ват 
ухlат).
– Туняl эlты, ашкуlа етшаты юпийн, 

уншак тахайн веlщи утаlтыты няврэмат 
ураhан яlап нётапса lэщатса. Lув 80 щёрас 
соlкувайн сохаптыты питсайт. Щи тумпийн, 
хой яма утаlтыйl социальной стипендия па 
уlты хотэl сахат ох сохаптаlув. Хой па 
мет ошаhшака уl па туhа-щира утаlтыйl, 
хоlна Ямал мувев губернатор эlты 10 щёрас 
соlкува стипендия кашh тыlащ вуйlыты 
верытlат. Вуlы хотан касlыман яhхты 
па хуl веlпасlаты хоятlув кашh тыlащ 
5 щёрас соlкувайн сохаптаlайт, – Ульяна 
Каленюк ястас.

Щи тумпийн, там таl эlты веlпасlыты 
хоятат кеша йиhкан lыl шавиты порхат 
митаlыты питсайт. Тут йиhк lутты ураhна 
йиты ох 7 эlты 12 щёрас унты эlатса. 
Нови тут хошап lутты ураhна митаlыты ох 
17 эlты 30 щёрас соlкува lовата паватса. 
Там таl соханты унты сорашак нётапса мо-
щатты кеша чат-бот Макс социальной сеть 
хоща lэщатlа. Щиты кашh таl нётопсайт 
туhмаllайт.

Иван Сандрин ханшам потрат

Сельхозпредприятие «Мужевское»  
65-мет таlаl постас!

ты хотhан, lапкайт па муй яма уlты 
ураhан мосас, иса тайсат.
Хун Советской союз лакки питас, еша 

lавартшак пора ёхтас. Ас потты тыlащ 
оlаhмет хатl 2001-мет таlан совхоз 
кимет нэман понтса – муниципальное 
сельскохозяйственное предприятие «Му-
жевское».
Щи нэм инты унты тайlа. Туп ру-

питты верlаl па хоятlаl шимаlшака 
йисат. Ищи па катра иты вуlы, мис 
тащат энмаllат па хуl веlпасlаты 
вер еllы туlат. Lэщатам lэвпасат мет 
оlаhан Lорвош район lоватан няврэмат 
хатl сыс шавиты хотата па ашкуlаята 
китlайт. Щи юпийн, хащам отlаl 
lапкаята тыныты туlайт.

«Lух Авт» газета кашh lапат йи пуш этlыйl. 
Тухаl ишан, ёхаттаl унты таlаh lапат хащаl. Щи 
веран, сорашак айкеlат мощатты ураhан, нынан 
мосаl «Lух Авт» поныlыты айкеlат «ВКонтакте» 
па «Одноклассники» хоща мощатыты.
Щи ураhан там QR-код мохты lоhаты, па муh 

верыlыты айкеllува ханшlтыяты. Кимет веран, 
айкеl lуhатты тумпийн, щита рахаl ясаh ханшты, 
потран сама ки рахас – пос понты.
Муh па, нын вантам айкеllан эlты ищи нопсэв 

тыеl-тохеl поныlыlэв, вантlэв – мата айкеlат 
па муй эlты хоятат lуhатты lаhхаlат.
Тумтак ёшна, тумтак курна ханты мир уlапсаев 

ияха понасман еllы туlэв, ханты мир ясhев 
шавиlэв!

Сорашак айкеl мощатты ураhан
Там QR-код хуват 
lоhаты па вантаты, 
муйсыр нётопсайт 
СВО хоща уlты 

мохета маlайт. Щи 
тумпийн нэhlаlа, 

няврэмlаlа, 
аhкиlаlа па 
ащиlаlа ищи 

нётопса вуты рахаl.

ОБЪЯВЛЕНИЕ

Овкуртаh ашкуlа 1-9-мет 
классатан няврэмат кашh lапат 
ханты ясаh утаlтыты яhхlат. 
Щи тумпийн айlат ёх шоши 
ясhев еllы туты ищи вуратlат 
па щи ураhна арсыр проектат 
ханшlат. Там ванан ашкуlа 
няврэмат ханты ясаh урокан 
«Оша пона» нэмпи ёнтапсайн 
ёнтсат. 
Щи ёнтапса онтасан няврэ-

мат мет ямашак ханты ясаh 
утаlтыты питсат. Lуматты сохат 
па lэтот lэщатты анат-сунат 
нэмат утаlтасат. Щиты ёнтман 
суран опращlув ясаh еllы туты 
питlат. 
Ханты ясhа няврэмат утаlтаты 

нэ Анжелика Роальдовна Валь-
гамова тамиты ястас: «Шоши 
ясhев утаlтыман тамащ ёнтап-
са шеhк ун онтас вераl. Ван-
ты, аl урокан муh утаlтыlув, 

 Айкеlат

Ханты ясаh оша пона

щаха ёнтман lув щи отlаl 
нумаlмиlат па еllы потарты 
питlат. Тамиты утаlтыман пора 
сора хащаl. Урок етшатыйн 
няврэмlам йи турсыйн увlат 
– хоlна!».
Айlат хоттэl ёх хоятат Ми-

хаил па Елена Лонгортовhан 
«Оша пона» проект 2023-мет 
таlан lэщатсаhан. Щи щиран 
мет оlhа кат ёнтапса этас, хота 
унт па тохlаh войт ханты ясhаh 
хораh касрата понман уllат. 
Щимащ касратан ёнтман, няв-
рэмат сорашак оша понlэl, муй 
хорпи войт муh мувеван уllат. 
Щи тумпийн кимет касрат па 
lэщатсат, хота па хорпи щират 
эlты ханшман уl. 
Тамащ ёнттотат ханты ясаh 

утаlтаман шеhк мосlат. Михаил 
па Елена «Оша пона» проект 
lэщатты ураhна па мохет ищи 

вохсат. Lув хощаеl Анжелика 
Вальгамова па Дарья Вильгельм 
пиlтащсаhан. Анжелика рущ 
ясhат ханты ясhа кератсаllы, 
Дарья па хорам хорат ханшас. 

Там йис ашкуlаятан шоши рут ясhата 
воlаh утаlтыты ант питсайт. Туп хой ащи-
анти щеhк lытаl, lув няврэмаl щий нэман 
ханшlтаllы. Овкуртан, Lорвош районан, 
няврэмат мет артан па самаhа ханты ясаh 
утаlтыты яhхlат.

Щиты яха юр понман умащ 
ёнттот этас. Еllы щимащ ханты 
ёнттотат па ат lэщатlат!

Иван Сандрин ханшам потар

Хуl веlты ёх таl сыс хуl мо-
сятман уllат. Ар пелак lуhан, 
хун каман хошам, аршак хуl 
хоlапlаlа хойl. Ешауl Асэв 
потlа. Тампуш сусэв хошам, 
сишан хуl веlпасlаты хоятlув 
планlаl аршака тэкаптаты ура- 
hан, хуl мосятты тахайlаlан 
хоlна веlпасlыlат. 

Рыбакат хося яhхман вант-
сам, хоты хуl хоlпа хойl, 
хоты вар омасlа, ноптаllат 
па хоты таlан хуl пуна 
мосятlат. Щёхар тыlасян 
Lорвош хуl веlпасlыты 
ёх пиlан уйтантыман, 
оlаh пуш вантсам, хоты 
хуl сойпиlат па питель 
понlат. Там лопасан пот- 
рэм Сергей Михайлович 
Возелов эlты туlэм. 

Сусан 
веlпасlаты пораеl

Сергей Михайлович антом 
шеhк хув, кат таlкем туп, хуl 
веlпасlыман уl. Lув Ворзим 
куртаh ху. Пенсияя манты унты 
Lорвошан слесаря рупитас. 
Асеl-аhкеl сита усhан. Хоты 
веlпасlаты порайl манаl, ситы 
ястас: «Таl сыс Унтсыlкуртан 
хуl мосятман уllам, похеман 
нётlайм. Ас нопатты тыlасян, 
хун еhк манаl, хоlпат омасlув. 
Питы хуl мосятlув, сарах 
хойlыйl. Ущ манты порайн па 
тата веlпасlыман уllам. Балок 
омассам, рыбозавод эlты мосты 
пормасатан нётсайм.
Унт lор тыlась хасям хатlат 

эlты ай сухаh Асан ноптаlман 
па сойпиман уllаман. Lуh 
сыс ийимеман нётlайм. Щёхар 
тыlась кеман ёханэв сораl. 
Хуlаl си порайн аршак. Там-
пуш там порайн йиhкаl хоlна 
ун ус. Сишан хуlаl шимаl.  
Сойпиты хоятат каматса сой-

питы хоlапан хуl мосятlат. 

Ай сухаh Асан хуl мосятман уllаhан  

Lув ар хорпет уllыlат. 
Хоlапlам ма lэсятlаllам. 
Муh антом шеhк ун 
от тайlаман, хуватаl 
хольмаhкем метра па кат 
lаl моlтас вутатаl. Хув 
отlаl па lапатьяh моlтас хувата 
хойlат, вутатlаl – няl метрая. 
Симась отан таlан Тохоlкурт 
пуhаlан, Ас муван сойпиlув. 
Сусан тата па вой хор Асан 

веlпасlыlув: ноптаllув, сой- 
пиlув. Хун сойпиlув, таlаh хатl 
хоlпев воськиты верытlув. Ипуш 
ёваlман, lапатъяhкем-катсоткем 
унты киlа хуl хойl. Мет оlаh 
lонсяh пошам питты юпийн, 
хуllаl ёхан питаран актасьlат. 
Си порайн аршак па арсыр рут 
хуl мосятты рахаl. 
Яlап таl тыlась эlты ияха 

хус тонна кем хуl масман. Lуh 
сыс туп lапатхосьяh тонна. Ар 
пелак сорт. Йи тонна хуlамсот 
киlа мийм хуl ураhан, бен-
зин пущкайн маlаюв, охан па 
сохаптаlаюв». 

Lуh сыс ийикеlа 
нётаl

Сергей Михайлович ийимеl 
Ольга Дмитриевна Возелова (Ко-
нева). Lув lуh сыс пиl хоятаlа 
нётаl, яха хуl веlпасlыман 
уllаhан. Симась lаварт рупа-
тайн, йи хоята утся lаварт хуl 
мосятты. Хоты ийикеlа нётаl 
па асеl-аhкеl шуhат эlты ка-
матса ясаh ястас: «Ма Lорвош 
нэ. Тата энампсам, ашкуlайн 
утаlтысам, там хатl унты тата 
уllам. Ай тахайт потты тыlась 
няlмет хатаlан хутъяh таl 
lовата йисам. 
Аhкем Варвара Васильевна, 

ур нэ. Опрась нэмаl Лаптан-
дер. Асеl-аhкеl вуlы тасян 
яhхсаhан. Асем Дмитрий Ивано-

вич Конев, Lорвошаh ху, нянь 
верман рупитас. Асем аhки 
Мужи вош эlты ус. 
Ма ар пелак lуhан туп пиl 

хоятэма нётlам. Кашh сус 
тата ноптаlман па сойпиман 
уllаман. Унт lор тыlась хус-
мет хатl юпийн ты, ай сухаh 
Аса касаllаман. Хот тата омас-
ман тайlаман. 
Таlан шеhк ант нётlам. Сют-

сяты хатlатан туп няшиlыты 
яhхlам. Там йисан таlан удоч-
кая хоlна хуl мосятты рахаl. 
Ар тахайн омлэпат верlув. 
Хун ям тахая питапlан, ям 
lоват сортат, сикем ун шупат 
няшия пуlэмиlат. 
Шеhк юх хопат (бударкайт) 

мосlат. Закон сирн хуl веl- 
пасlыты хоятата юх хопан хуl 
мосятты мосаl, карты хопан 
ант рахаl. Муй ноптаlты, сой-
питы, муй па аl хоlап вантты, 
Асан вот порайн симась хопан 
яhхты паlтапlы. Рыбоучасткан 
вет-хут таl сыс, туп йи юх хоп 
маты верытlа». 
Ешауl таl сыс хуl веlпасlаты 

пораев си ёхатаl. Таlан веl- 
пасlаты хоятlув рупатаеl кен-
шак ат манаl, аршак хуl па 
ох ат ёхтаптаlат. 

Альбина Тырлина 
ханшам потар 

Ай тахет потты тыlащн Перм-
ской мув Коми-Пермяцкой округ 
Кудымкар воlаh вошн пермской 
саран ясаhан lуhтарат ханшты нэ 
Елена Коньшина финно-угорской 
писателят актыlысlы. 

Щит удмуртской писатель 
Вячеслав Ар-Серги, удмуртской 
поэт Николай Мерзляков, эр-
зянской поэтесса Татьяна Мок-
шанова, марийской поэтесса 
Альбертина Иванова, марийской 
поэтhан Игорь Попов, Геннадий 
Григорьев па ма. Ванты, там 
ванан рущ ясаh эlты потрат па 
lуhтарат толмащты питсам. Муh 
пиlэвн пермской саран писате-
лят рупитсат.

Ар ясhатн lуhтарат 
хуlантсат

Пермской ханшты саран нэ 
Елена Коньшина рут ясhаlн 
хорамаh lуhатты арат ханшаl, 
ар таl финно-угорской писателят 
ёх и нумасн уl. Там таlн lув 
президентской грант ох унтасн 
«Созвучие» нэмап киникайl 
эсаlсаlы. Щи нэпекн арсыр 
финно-угорской писателятн хан-
шам потрат па lуhатты арат 
ханшман уllат. Щишн lув рут 
муваlа щи ханшты ёх мойhа 
вохсаlы. 
Щи хатlатн муh Коми-Пер- 

мяцкой округ воlаh Кудымкар 
вош эlты овас пелка яhхсув. 
Кочёво, Сергеевской куртаh 
ашкулайhан утаlтаты ёх па 
няврэмат пиlн уйтантысув. Муh 
lывеlа lуhатты арат lуhатсув 
па арат арисув. Ма няврэмата 
ханты мир, муh редакция-
ев эlты потартсам па Мария 
Вагатова ханшам стихат па 
Владимир Енов ханшам моньщ 
lуhатсам. Ар хоят ястас, ханты 
ясаh – хорам ясаh.

Финно-угорской писателят 
актыlысайт

Щата муh оша версув, хоты 
няврэмат пермской саран рут мир 
йис уlопса эlты оша паятlат, 
щишн рут ясаh утаlтуман 
арат арыlат па якат якlат. 
Lыв муh урhева етнхот аlьсат. 
Шеhк умащ, Кочёво курт эваlт 
хуlам стихат ханшты нэ уlмаl. 
Щит Нина Исаева (Бадина) па 
Татьяна Минина (Гончарова) 
(2000-мет таlан антума йис). 
Хуlмет нэ Вера Мелехина. Муh 
пиlэвн уйтантыман няврэмат 
пиlн арыты ёхтыlыйс.
Муh урhева щата уlты перм-

ской саран ёх арисат па яксат. 
Кочёво куртан утаlтаты ёх 
хувн «Ариты сам» нэмап таха 
lэщатсат, шеhк сыяhа арисат. 

Сергеевской куртаh ашкулайн 
няврэмат пермской саран мир 
як яксат.
Кудымкар вошн муh педаго-

гической колледжа па «Герой 
Советского Союза Николай 
Кузнецов» нэмап 1-мет вошаh 
ашкулая яhхсув. Щата ищи 
lуhатты арат lуhатсув, муh 
хуlсув, муй щирн айlат ёх lыв 
стихlаl lуhатсат. Щи тумпи 
няврэмат иньщассат, муй щирн 
потрат, муй lуhтарат ханшты 
оlhитты. 
Ёхи хащам хатlан Кудым-

кар вошн М.П. Лихачёв нэмап 
киникайт lуhатты хотн еhта 
пасан ус. Щата финно-угорской 
писателят там йис нушайт па 

щитат туhматты верат эlты по-
тартсат. Ин там финно-угорской 
ясhат айlтыева уштаlув, щишн 
писателят киникайlаl кат яса- 
hан ханшты питсат. Щи томпи 
ашкуlайтн рут ясаh урок фа- 
культатив иты верса, щишн 
няврэмат щий ант яhхlат. Щи 
верат туhматты щира ин там 
киникайт хоlыева аудио щирн 
lэщатты мосl, щи томпи спек-
таклят муй па ай кинайт верты 
па аlьты мосl, lуlн няврэмата 
па айlат ёха умащ ат ус. 

(Еllы 8-мет 
лопасан lуhтаlан)

Людмила Шульгина 
ханшам потар 

Куртэмн 

Куртэм хося щутщатыя, 
Ёхатсам ма яlпа сусн. 
Яlпа lувеl вантаптыя, 
Щикуш таl шуп антом усам. 

Щикем ван кут эlты куртэм, 
Хун куш па хорпия йис. 
Сорты lор хон, хун lув кураl 
Вотща хащаl сус lеп сысн. 

Щикуш щиты. Ма туп самем, 
Ёхаттэмна, яlап щирн
Амтаl, щаlта вохаl манэм
Ёхаттыя мувем хирl. 

Щуняh хирl ёхатlэм куш, 
Век ант сохнаl тайты тащl, 
Матты утаh Асэм йиhкаl – 
Ёхты-таlты век ант хащl. 

Щаlта муй щирн хащаl таlты, 
Хун туп курам пурапlам. 
Куртэм хоща, ищи матты 
Уlапса ятэм пуншапlэм.  

Хата ай сысн оlаh курам 
Хотэм хоща верапсам, 
Шияlасам восты турам, 
Наен пеlа няхаlсам.

Хата оlаh пуш ма эlэм 
Сыстам Ас йиhкан ёlхаlсэм, 
Мува питты оlаh lонщан 
Lыпем тэlна тэкапсэм. 

Хата тови васlам сыеlн 
Самем арпуш уйlыса, 
Матты сеlты вотэн lыяlн, 
Нярсты хопlаlн тутlыса.

Хата Ас путарн сусан, 
Lыптаh сумат иlпийн, 
Мосты эвем мосаlтасэм – 
Юшем ётмас яlап яl.

Щимащ лотlам хотсат щаlта 
Самем хоща портапlайт, 
Хун lув щита хащам яlап, 
Най ёш lоhан ворlапlат.

Ёхаттэмна куртэм хоща, 
Самем матты яlпа тыйl, 
Lыпем эlты хонтаl хонщаl, 
Мувем сыняl хонlэм lыйн. 

                   Роман Ругин 

    Сорнеh сус  
Сус пора шеhк умась. Там пуш lув шеhк хошам. Кушкепа 

вотаh, йиськи хатlат уllат, там хатl унты каман хоlна хошам 
хатlат lойlат. Юхат лыпатlаl иl парысат. Ешауl юх нувlаl 
lонсян lаhкlайт, новия йиlат. Каман шушыlыман, хоlна ёlах 
lыl шуван lаlты кен.
Ханшты хоятат сорнеh сус эlты ар хорам ясаh ястаlат, пот- 

рат па lуhтарат ханшlат. Там лопасан ханты хоятlув си умась 
пора эlты ханшам lуhтарат понтсув. 

Паlhат нуман сусна lаlсат, 
Шимlа йисат найh хатlат, 
Нови хатlэн вана йис, 
Унтан хорам lыптаh сыс. 
Матты хоllап хайман сохнас, 
Пошам lаhкаlтыйl хурн. 
Lунтан увман манlат нуман 
Морт мув пеlа. Пора ёхтас. 
Lаварт, шукаh пора сыс, 
Таlэн ова сэhкантыйс… 
                          

            А. С. Пушкин 

Ишни кимпийн вот пуl па ниhхарl, 
Йиhкеh няlаман кеван лыс нёlыйl. 
Сус ерт. 
Ёвра сюртапатн хотат па унт сайlас, 
Аl матты ки мув lэр иты мува lоhас. 
Сус ерт. 
Ёшиет нох лёхитас па веншат иl нёртас, 
Па хойм лыптат юхат эlты маншас. 
Сус ерт. 
Няврэм иlам иты, хот lоhlа хухlас, 
Аl матты ки, пенщар иты, ова сэhкас. 
Сус ерт. 
Ма туп аlаh шаем йинсемаlэм, 
Пошканэм поhхаl эlты вуйман унта манlам. 
Сус ертан. 
                              

 Юрий Вэлла 

Сумат юх lойl 
Ма ишнем еlпийн, 
Ищки ун урайн, 
Lонщан лап кияртам. 

Lаварт lонщ катаlман, 

Нувlаl иl менlамеl. 
Сэм амат верlат lув, 
Хорамаhа вантасlат.

Самема рахаl шеhк 
Волиты lонщ киярт. 

Щищкиет, аl lатат, 
Сумтыем аl кетмат, 
Хорамаh ернасаl, 
Lонщ соха аl пайтат! 
                                 

Афанасий Фет lуhтар 
Геннадий Кельчинан толмащса

Альбина Тырлина lэсятсаllы 

Сус ерт

Пиращ имеhан-икеhан уllаhан. Щиты 
хув усhан, муй ван усhан, хой уятаl. 
Имоlтыйн имилэhки нох киlас, рат хиш 
яха хатаlтасlы па вой кур патэт ханшас. 
Икеl вайlаl каншас, lумтас па ким щи 
манас. Щи яhхас-яhхас, нэмоlты ант 
веlас. Ёхи манты питмаlан курк пошах 
уйтас, тохаl ант таяl, пун ант таяl. 
Ёхи тусlы, ов кимlаlа щи омпсаlсаllы. 
Имеlан инщасlа: 
– Муй веlсан?
– Курк пошах уятсам.
Имеl ястаl:
– Минэман lэты-йинщты от щи ту-

сан.
Пиращ икеl ястаl:
– Lэты йиhк, йинщты йиhк тармаl.
Етная йис, пиращ ики ким этас, курк 

пошхаl ястаl:
– Манэм нум вош оlhа туви, lапат 

ампар кутан мет ёlта ампар lыпия 
омпсы.
Ёхи манас, имеlан инщасlа:
– Хоlта тусэн курк пошхен? Минэман 

lэты-йинщты от щи тусан.
Пиращ икеl ястаl:
– Lэты йиhк, йинщты йиhк тармаl.
Хув ат сахат хув оlсатан, ван ат сахат 

ван оlсатан. Ин икилэhки хишем вайhан 
lумтас па щи ким этас, курк пошхаl 
вантты. Lант таям ампарlаl хоlыева 
lэвомат. Икилэhки ястаl:
– Тут lэвам lапат аhкаl, най ёсам 

lапат аhкаl хоlыева lэвмаl.
Курк пошхаl ов кимlаlа омассаllы. 

Пиращ имеl ляватаl:
– Моlха щи ястаlысам: «Минэман lэты-

йинщты от щи тусан».
– Я, аl лявта. Lэты от, 

йинщы от мас. Юхат щи 
отэманан lапатlайман. 
Щаlта ин хатlан устан, 

етная йис. Курк пошхаl 
пунаhа ювмаl. Ин курк 
пошхаl ястаl:
– Манэм вош кутпа 

омпсаlты.
Пиращ ики курк пош- 

хаl тусlы, па вош кут-

Курк
па омпсаlсаllы. Имеl 
ястаl:
– Моlха тэlан щи яс- 

таlам: «Минэман lэты-
йинщты от щи тусан».
Щаlта хув ат сахат хув 

оlсатан, ван ат сахат ван 
оlсатан. Имеlан аlаh нох 
пухаlмаса, хишем пу- 
саh кавраlман щи ким 
манас. Вошаl йи оlhаl 
хоl lэвам. Ин курк по-
шах уна ювмаl, тохаlан 
энмам. Нох аlапсаllы па 
ов кимlа тусlы. Имеlан 
инщасlа курк пошхаl 
эlты, lув ястаl:
– Най lапат аhкаl, тут 

lэвам lапат аhкаl lапта 
lонщмаl.
– Моlха щи ястыlысам: 

«Минэман lэты-йинщты от 
щи тусан». 
Йи хатlан устан, курк 

пошхаl вураян нох аlап- 
саllы па нум вош оlhа 
омпсаlсаllы. Щи атан 
хоl- саllан. Пиращ икеl 
нох киlас па щи манас 
хишам кавраlман. Ин 
курк пошахан вошаl хоl lэвам. Нэмоlты 
эви-пох ант хащас. Тохаllаl етшамеl. Ёхи 
тусlы, ов кимlа омпсаlсаllы. Ёхи lоhас, 
имеl ястаl:

– Минэман lэты-йинщты от щи тусан.
– Я, lэты йиhк, йинщты йиhк мия.
Етан пиращ икеl ким этас, курк 

пошхаl пойкащаl:
– Манэм ов хотэна омпсаlты. 

Ов хотаlа омасаllы. Име- 
lан инщасlа, хоlта курк 
пошхаl тусlы:
– Моlха тэlан ястыlыlам: 

«Минэман lэты-йинщты от 
щи тусан».
Ин атан оlсатан, икеl 

нох киlас, курк пошхаl 
вантты этас. Курк пошхаl 
ястаl:
– Манэм наh энмаlсэн, 

ин оlты отlан ма шаншема 
понаlан. 
Пиращ икен курк пошхаl 

шанш вура оlас. Щи пур- 
lас нох эlамlатаl унты, 
так lэрпи юхат кутlап 
эlты шупа морыlат. Нох 
аlапсатан, ханшаh паlаh 
ар ох lуhатlатан, питы 
паlаh ар ох lуhатlатан. 
Иl щи мантсатан, иlан 
йиhкан-муван ай хотые. 
Курк пошхаl ястаl:
– Там ун опем хот. Ёхи 

lоhа, яста: «Тохlаh курк 
йив пох, кураh курк йив 
пох тохаl ант таймаlан 
ма энмаlсэм, пун ант 
таймаlан ма энмаlсэм». 
Щаlта ай lаращ воха.

(Еllы па уl)
 

 Любовь Возелова lэщатсаllыХ

Марья Андреевна

Финно-уграт

(Оlаh шупаl 5-мет лопасан lуhтаlан)

Уйтантупсэт томпи муhева пермской са-
ран мир йис уlопса эlты потартсаюв па 
катра пормасат шавиты хотата тутlысаюв. 
Щиты муh Пармайлово курта яhхсув, 
юх эlты верам пермской саран мир йис 
потрат-моньщат эlты арсыр отат, lуhхат 
вантсув.

Щит 1993-мет таlн юх lохты ху Егор 
Фёдорович Утробин верты оlhитас. Мет 
сыры муhев там тахайн рупитты имет арат 
арыман ещаlт этсат – пермской саран ясаh 
шеhк хорамаh, итухl lыв ясаhlаl муh 
ханты ясhев пиlн и хорпет. Арсыр юх 
пормасат аlьман ма хуlсам: «Там паlтап 
от – щит унтан уlты куль». Ма юхlы 
ястасам, муh ханты ясhевн ищимащ куль 
ясаh па щи от ищи уl.
Ёхи хащам артан муh пермской саран 

мир эпlаh lэтотатн lапатсаюв. Ма веlьщи 
щи арат арсыр паl нянь lэсам – капуста, 
тулхат па па арсыр отат пиlн. Экскурсо-
вод нэ ястас: «Муh пуhlэвн «Сибирский 
тракт» ун кев юш уl, хунты хувн па хон 
пелак Китай мув эlты тый тынэсты ёх 
ёхтыlысат. Lыв тата щи порайн муh паl 
няньlув lэсат. Lывеlа щит шеhк мостас, 
щишн lыв ищи щимащ отат верты пит-
сат. Ин ястаlат, матты ки, щит китайской 
lэтот. Анта, щит муh пермской саран мирев 
йис lэтот». 
Еllы муh Кудымкар вошн П.И. Субботин-

Пермяк нэмап краеведческой музейн усув. 

Финно-угорской писателят актыlысайт

Щи таха 1921-мет таlн хор ханшты ху 
Пётр Иванович Субботин-Пермяк пуншас. 
Ин щата 87 щорас арсыр пормасат шави-
ман тайlат. Щи кутн мет воlаh – щит 
йис пора вуш эlты хащам саран мир пор-
масат: карты анат-сунат, сакаh кеlат, йис 
хотат, юх lуhхат, lуматсохат, хорат па па 
отат. Манэма щата «Йис Парма моньщат» 
ай кина иты верам от шеhк умащ вантты 
ус. Вакуль маlаh куль эlты ай кина мет 
паlтап. Щаlта оша пайтсам, пермской са-
ран мир муh мирэв иты и хорпи ай хопат, 
пунат па па отат тайlат. Ванты, йис тэlн 
там унт мува ёхатмеlн lыв хуl па вой 
веlсат, щаlта айlтыева мува арсыр lэтотат 
омасты питсат.
Щи томпи Кудымкар вошн муhева Воlаh 

Отечественной lяlьн lяlясам ёх кев хо-
рас аlьса. Щата пермской саран мир икет 
нэмат ханшман уllат, lыв веlпас хоятат 
иты ищи туса воракат пиlн lяlяссат.
Ма веlьщи щи арат пермской саран хоят 

вантсам, щит шеhк мир пеlа самаh ёх, 
рупатайh ёх. Lыв йис уlопсэl, рут ясhеl 
самаhа тайlэl.

Людмила Шульгина ханшам потар 

Пермской саран мир 
этаlтыса


